
  

 
 
 
 
 

 

Komunikadu Imprensa 

Governu solidáriu ho Nova Zelándia 

Governu Timor-Leste hato’o ninia solidariedade ba Governu no povu Nova Zelándia nian, liuliu ba 

komunidade musulmana, hafoin atake iha sesta, loron 15 fulan-marsu, iha Christchurch, ne’ebé 

trajikamente hamate pelumenus ema na’in 49 no hakanek na’in 48.  

Governu Timor-Leste kondena atentadu sira ne’ebé akontese iha meskita Al Noor, iha Hagley Park, no 

iha meskita Linwood Masjid iha sidade Christchurch, nu’udar hahalok violénsia kriminoza, ne’ebé la 

aseitavel ho razaun saida de’it no hato’o ninia kondolénsia ne’ebé kle’an ba família no belun husi vítima 

sira. Governu elojia mós servisu seguransa no servisu emerjénsia ninia knaar, iha momentu difisil ida-

ne’e.  

Portavós Governu Konstitusionál VIII nian, Ministru Estadu Agio Pereira, afirma katak "Ami nia hanoin 

hamutuk ho sira ne’ebé iha hela tristeza nia laran” no  hato’o mós ninia solidaridade ba povu no Estadu 

neozelandés no nasaun sira hotu ne’ebé envolve iha eventu trájiku ne’e”. REMATA     


